
					Ĉi tiu paĝo estas provlegita


Oni ofte bezonas glacierojn por malsanulo.
Por distnaĉi la glacion senbrue, oni metu ĝin
sur plurfoje refaldita buŝtuko, oni prenu dikan
kudrilon, metu ties pinton sur la glacion kaj
frapu sur ĝin. La bruo de l’ distranĉo estos
apenaŭ aŭdebla. La glacierojn oni konservu
en seka buŝtuko sur telero. Tiun ĉi oni metu
sur plum-kusenon kaj kovru la teleron per ĝi.
Oni puŝu antaŭen la malgrandajn glacierojn,
por ke la malsanulo povu ilin atingi ne
malkovrante la grandajn. Tiamaniere la glacio
konserviĝas proksimume 24 horojn.

En malsanula ĉambro oni ne toleru plendojn
aŭ plorojn, ankaŭ oni evitu ĉiujn ekscitantajn
okazaĵojn, same kiel vizitojn, se tiuj ĉi ne
kontentigas aŭ trankviligas la pacienton. Li
ne devas havi la impreson kvazaŭ tiu ĉi aŭ
tiu prizorga laboro de la flegistino kaŭzus al
ŝi naŭzon; pro tio oni ne faru ilin deturnante
la vizaĝon. Oni ne havu en la ĉambro forte
odorantajn florojn, ankaŭ malbonodoraj
desinfekitoj estas malagrablaj al la malsanulo kaj
forigindaj. Afabla, amplena respondo al plendoj
aŭ deziroj ĉiam estos bonfaranta por la
malsanulo; tamen, oni devas insisti kun decideco
pri tio, kio estas bona kaj necesa.

Malsanula lito ne staru kontraŭ muro, sed
permesu liberan iradon ĉe ambaŭ flankoj, sed
lit-ŝirmilo estas tre rekomendinda, jam kiel 
protektilo kontraŭ aerfluoj; plie ĝi ofte havigas
al la malsanulo ripozon kaj pli liberan sintenadon.

